MINUTI 

KAMRA TAD-DEPUTATI

IT-TNAX-IL PARLAMENT

GRUPP PARLAMENTARI DWAR IL-KAPITALI EWROPEA TAL-KULTURA 
LAQGĦA NRU 9
It-Tnejn, 25 ta’ Jannar 2016
Il-Grupp Parlamentari dwar il-Kapitali Ewropea tal-Kultura ltaqa' fil‑Kamra tal-Kumitati fil-Parlament, il-Belt Valletta, fit-7:58p.m.
L-Onor. Deo Debattista, President tal-Grupp, ippreseda.
PREŻENTI:  L-Onor. David Agius, l-Onor. Clyde Puli u l-Onor. Franco Mercieca (sostitut tal-Onor. Luciano Busuttil).
TALBA

L-Iskrivan tal-Grupp qal it-talba.
MINUTI

Il-Minuti tal-Laqgħa Nru 8 li saret fit-3 ta’ Novembru 2015 kienu konfermati.

LAQGĦA MAL-MONITORING AND ADVISORY PANEL TAL-KUMMISSJONI EWROPEA DWAR IL-PROĠETT: IL-BELT VALLETTA KAPITALI EWROPEA TAL-KULTURA 2018
Preżenti wkoll kien hemm, Prof. Alexei Dingli, Sindku tal-Belt Valletta, Dr Karsten Xuereb u Ms Graziella Vella membri tal-Fondazzjoni Valletta 2018 u s-Sinj. Gloria Lorenzo Lerones Programme Manager tal-European Capitals of Culture u membru tal-Monitoring and Advisory Panel.
L-Onor. Deo Debattista, Chairman tal-Grupp, ta merħba lill-membri tal-Monitoring and Advisory Panel, u stieden lis-Sur Jason Micallef, Chairman tal-Fondazzjoni Valletta 2018, biex jagħmel introduzzjoni fuq is-suġġett.  
Dok. 3
Ir-rapport datat Settembru 2015 tal-Monitoring and Advisory Panel dwar l-ewwel laqgħa ta’ moniteraġġ b’rabta mal-proġett VallettaEuropean Capital of Culture 2018, li kopja tiegħu kienet diġà taqassmet lill-Membri.
Is-Sur Jason Micallef spjega li bħala proċedura, il-Monitoring and Advisory Panel jagħmel żjarat ta’ spezzjoni f’dawk l-ibliet li jkunu ntgħażlu bħala Belt Kapitali Ewropea tal-Kultura.  Huwa kompla jgħid li waqt iż-żjara tiegħu f’Malta, l-panel se jagħmel jżur is-siti tal-proġetti li bħalissa qed isir xogħol fuqhom fosthom Strada Stretta, is-Suq l-Antik, il-mużew il-ġdid tal-arti MUŻA u l-Valletta Design Cluster.  Huwa temm l-intervent tiegħu billi fisser li bl-għajnuna esperta tal-Monitoring and Advisory Panel, kien se jsir titjib fil-Kalendarju Kulturali tal-Valletta 2018. 
Wara, il-Kumitat stieden lis-Sur Ulrich Fuchs, Deputy Artistic Director u Programme Director ta’ Marseille-Provence, biex jagħmel preżentazzjoni fuq is-suġġett.  Fost l-oħrajn is-Sur Fuchs elenka li:

i. apparti l-laqgħat ta’ moniteraġġ fi Brussell, isiru żjarat fil-bliet magħżula mill-Monitoring and Advisory Panel;
ii. ix-xogħlijiet lokali kollha li jsiru fuq dan il-proġett għandhom jitqiesu bħala żvilupp reġjonali tal-pajjiż;
iii. l-preparazzjonijiet jibdew minn ħames snin qabel issir iċ-ċelebrazzjoni peress li jkun irid isir investiment  fi proġetti infrastrutturali b’aċċenn fuq l-innovazzjoni u l-kultura;
iv. l-programm irid ikun jinkludi element qawwi kulturali u ta’ xogħol artistiku; 
v. sal-aħħar jistgħu jibqgħu jiddaħħlu fil-programm finali proġetti żgħar u ideat ġodda; 
vi. fl-aħħar xhur tal-2016 jiġu stabbiliti l-budget u l-production team; u
vii. f’Ġunju tal-2017 għandu jintbagħat rapport dettaljat lill-Kummissjoni Ewropea biex tiddeċiedi jekk il-proġett Malti għandux jingħata l-Melina Mercouri Prize.
Is-Sur Ulrich Fuchs informa lill-Kumitat li wara din iż-żjara kellu jinħareġ rapport li jintbagħat lill-membri tal-kumitat.
Is-Sinj. Sylvia Amann, membru tal-Monitoring and Advisory Panel u rappreżentata tal-Kummissjoni Ewropea, fissret li punt kruċjali tal-Valletta 18 se jkun kif dak kollu li jkun qed iseħħ jiġi komunikat b’mod ċar u effettiv lill-viżitaturi.
Wara kien hemm diskussjoni.
Fit-8.55 p.m. il-Grupp aġġorna għal data u b’aġenda li kellhom jiġu komunikati aktar tard.

